
УЧ ОЙГАЧА БЎЛГАН ГЎДАКЛАРДА ТРАХЕА ВА БРОНХ ДАРАХТИНИНГ МОРФОМЕТРИК 
РИВОЖЛАНИШИНИ ТАХЛИЛ ҚИЛИШ
Султонов Р.К., Содиқова З.Ш., Юсупова Ш.А.
Тошкент тиббиёт академияси, Ўзбекистон

Муаммонинг долзарблиги: Болалар ўлими кўр-
саткичи бизнинг давлатимизда ҳам юқори 

даражада эканлиги демографик кўрсаткичлари ора-
сида муҳим ўрин эгалайди. Бу кўрсаткичи Россия-
да-14,7 %, Финландия-4%, Японияда-4,2%, Германи-
яда-5,3%, Францияда-5,9%, АҚШ да 8% ни ташкил 
қилса,Ўзбекистонда эса 14,2 % гача кўтарилган.[1].

Нафас аъзолари касалликлари ўлим сабаби кўрсат-
кичи бўйича бешинчи ўринни (4,1-4,2 %), болалар ора-
сида эса иккинчи ўринни (16,6%) эгаллайди. [2-3]

Украиналик олим Полищук Е.В. (2016й) бронхлар, 
ўпкалар интерциал тўқимасини туғма касалликла-
ри ва бронх ўпка тузилмасини етарли даражада риво-
жланмаслиги билан боғлиқ бўлган, энг кўп ва энг кам 
учрайдиган шунингдек клиник аҳамиятли касалли-
кларни келтириб ўтди, улар бир қатор беморларда ик-
киламчи яллиғланиш жараёнларини юзага келиши ва 
уни сурункали формада кечиши асосий сабаб бўлиб ҳи-
собланди. Мазкур касалликларни юзага келиши, риво-
жланиши ва асоратларида аҳамиятга эга бўлган асосий 
патофизиологик, патоанатомик ва генетик жараён-
ларни замонавий тушуниш тўғрисидаги маълумотлар 
тақдим этган.[4]

Нафас олиш системаси органларининг эмбрио-
генезини такомил этиши, тузилиши, иннервация-
си, қон-томир таъминоти, айниқса ўпканинг сегмен-
тар тузилиши ва скелетопияси ацинус тузилишига 
алоҳида этибор берилди.[5] Айниқса эластик толалар 
нафақат нафас олиш системасини, балки қон томир-
лар узанини, микроциркулятцион капилляр томир-
ларини ривожланишига ҳам аҳамият касб этади.[6] 

Болалар орасида бронхоэктаз касалликларда 
бронх дарахти деворларида жойлашган безларни, 
уларни секрециясини чуқур урганилди. [7-9]

Сўнги йиллардаги адабиётлардан танишиш да-
вомида ўпка ичи бронхларининг ривожланиш кўр-
саткичлари, шаклланиши, аъзо ичида тармоқлани-
ши ва тақсимланиши хақида маьлумот деярли йўқ. 
Бу эса ўпка ичи бронх дарахтини анатомик морфо-
метриясига ахамият беришга ундайди, айниқса ёш 
болаларда ўлим кўрсаткичи юқорилиги эса, 1 ёшга-
ча бўлган болалардаги ўпка бронхларининг морфо-
логиясини тўлиқ ўрганишга сабаб бўлади.

Тадқиқотнинг мақсади: Уч ойгача бўлган гўда-
кларда трахеа, ўпка ташқарисидаги ва ўпка ичидаги 
бронх тармоқларини морфологик ва морфометрик 
таҳлил қилиш.

Тадқиқот материаллари ва усуллари: Текширув 
Республика паталогик анатомия марказида 2021-
2022 йил I-чоракда келган уч ойгача бўлган гўдаклар 
мурдаси устида олиб борилди. Ўлган болаларда ўпка 
бронх йўлларида касалликлари бўлмаган асосан юрак 
туғма нуқсонлари ва бошқа сабаблар натижасида ва-
фот этган болалар мурдасида ўрганилди. Ўлим саба-
блари ва асосий касаллик суд тиббиёт ва патологик 
анатомия ҳулосаларида аниқланган. Текширув ма-
териаллари ўпканинг қуйидаги қисмларида олинди: 
яъни ўнг ва чап ўпка ичи бронхларини бўлак брон-
хларидан терминал бронхларигача очиб ўрганилди. 
Тадқиқотимизда инструментал (штангенциркуль ёр-
дамида), умумгистологик ва гистокимёвий усуллари 
қўланилди. Олинган материаллар формалинга солиб 
қуйилди ва кейинчалик 3-5 мкм кесмалар таёрланди. 
Уларни гемотоксилин-эозин, Шик, Ван-гизон усулла-
ри билан бўялди.

 

1-расм. Гўдаклар ўпкаси, 3 ойлик давр. Штангенциркуль ёрдамида бронхларни улчамини олиш.
Бундан ташқари ўпка ичи бронхлари морфоме-

трия қилинган: диаметри, қаватларини қалинлиги, 
шиллиқ, мушак ва деворларининг бириктирувчи 
тўқима қаватлари нисбати ўрганилган.

Тадқиқот натижалари: 3 ойлик даврга келиб 
трахея узунлиги бироз чўзилганлиги, яъни узун-
лиги ўртача 5,3±0,36 см, кенглиги 1,4±0,08 смга ет-
ганлиги аниқланди. Трахеянинг тоғай холқалар 
бироз такомил топиб, зичлашганлиги, қалинлаш-



ISSN 2181-7812 www.tma-journals.uz 358

Се
кц

ия
 м

ед
ик

о-
би

ол
ог

ич
ес

ки
х 

на
ук

ганлиги, таркибида хондроцитлар кам даражада 
шаклланганлиги, оралиқ хондроид моддага нисба-
тан камайганлиги, атрофидаги бириктирувчи тўқи-
ма тутамлари кўпайганлиги аниқланади. Гўдаклар 
2,5-3 ойлик даврида трахеянинг шиллиқ парда би-
риктирувчи тўқимали хусусий пластинкаси олдин-
ги даврга нисбатан зичлашган, таркибида тотали 
тузилмалар миқдори кўпайганлиги аниқланади. 
Хусусий пластинка таркибида бу даврга келиб май-
да қон томирлар сони кўпайганлиги ва кенгайган-
лиги кузатилади (2-расм, 3-расм)

2-расм. 2,5-3 ойлик давр. Трахея. Тоғай халқа қа-
линлашган, безлар сони кўпайган, хусусий пластинка 
зичлашган. Бўёқ: Г-Э. Кат: 10х40. 

3-расм. 2,5-3 ойлик давр. Трахея. Хусусий пластин-
ка, шиллиқ ости қават ва тоғай халқаси атрофида 
пикрофуксинли мусбат толалар миқдори кўпайган. 
Бўёқ: ван-Гизон усули. Кат: 10х40. 

2,5-3 ойлик давр.  Гўдакларнинг бу даврида ўпка 
бўлаклари бронхлари найсимон шаклга айланган-
лиги, узунлиги бироз чўзилганлиги, яъни ўрата-
ча 4,2±0,9 см, бўшлиғининг кенглиги ўртача 0,0±0,2 
смни ташкил қилганлиги аниқланади. Девори 
юпқалиги сақланиб қолади,  тоғай халқалари ҳали 
ҳам кам ривожланганлиги, девори юпқа ва юмшоқ-
лиги аниқланади. Тоғай халқалари бир-нечта бўла-
клардан иборатлиги аниқланади. Бу даврда тоғай 
халқаси бироз яссиланган, таркиби бўйича етилма-
ганлигича сақланиб қолганлиги, яъни ҳужайралари 
майда, кўп ва зич жойлашган, фақат айримларининг 
цитоплазмаси вакуоллашган кўринишдалиги куза-
тилади. Тоғайнинг оралиқ хондроид моддаси тўқ 
бўялганлиги, ички ва ташқи юзасидан тоғай халқа-

ларини бириктирувчи тўқимали тутамлар нисбатан 
кўпайганлиги аниқланади. Ташқи томондан нозик 
ва шишли сероз парда билан ўралган. Шиллиқ пар-
да бурмалари бироз кичиклашган ва сийраклашган 
(4-расм), юзаси бир қаватли кўп қаторли цилиндир-
симон эпителий билан қопланганлиги аниқланади.

4-расм. Ўпка бўлаги бронхи, 2,5-3 ойлик давр. 
Шиллиқ пардаси бурмалари кичиклашган, силлиқ му-
шак тутамлари қалинлашган, тоғай халқаси бир-не-
чта бўлаклардан иборат. Бўёқ: Г-Э. Кат: 10х10.

Хулоса:
Гўдакларнинг ушбу даврида бўлакчаичи брон-

хиолани микроскопик жиҳатдан ўрганиш шуни кўр-
сатдики, улар ўпка тўқимаси сегментари орасида 
жойлашганлиги кузатилади. Бронхиоланинг шил-
лиқ пардасида бурмалари деярлик йўқолганлиги, 
айрим жойларида кичик ва яссиланган майда бўла-
клар сақланиб қолганлиги кузатилади. Қопловчи 
эпителийси лдинги даврларга қараганда йирикла-
шиб, цилиндирсимон шаклга кирганлиги ва цито-
плазмаси кенгайиб, юзасида шилимшиқли модда 
мавжудлиги аниқланади (5-расм)

5-расм. Бўлакчаичи бронхиола, 2,5-3 ойлик давр. 
Қопловчи эпителий цилиндирсимон, хусусий пластин-
ка толаларга бой, қон томирлари кенгайган. Бўёқ: Г-Э. 
Кат: 10х40.

Тадқиқотнинг ушбу даврида терминал бронхио-
ла девори тузилмаларини микроскопик тарзда тек-
шириш шуни кўрсатдики, бундан олдин даврларга 
нисбатан қопловчи эпителийси юпқалашганлиги, 
ўлчамлари кичиклашиб, призма шаклга кирганли-
ги кузатилади. Бу ҳужайралар ядролари нисбатан 

тўқ бўялганлиги ва бетартиб ҳолда жойлашганли-
ги кузатилади. Қопловчи эпителий остида толалари 
нисбатан кўпайган, ҳужайралари бетартиб жойлаш-
ган шаклланмаган бириктирувчи тўқима мавжудли-
ги ва бириктирувчи тўқима бронхиола атрофидаги 
қон томирлар девори билан туташиб кетганлиги ку-
затилади.

Хулоса: Чақалоқлар бир ойлик даврида трахея 
девори барча қатламлари яхши такомил топмаган 
тўқималардан иборатлиги, ва уни ўрнига майда хў-
жайрали зич хондроматоз тўқимага айланиб бори-
ши исботланди.

Ўпка бўлаклари бош бронхлари девори бир ой-
лик даврда воронкасимон шаклдан цилиндрсимон 
шаклга, тоғай халқалари ясси ва шишли кўриниш-
дан думалоқ ва зич кўринишга айланиб бориши тас-
диқланди.

